
R u b riek  v ir  skeppcnde  w erk

Met die afdeling I.ilera tree ons toe tot die mark vir skeppende werk in al die tale waar daar 
normaalweg in l.iterator geskryf word.

Dit is die wens van die Redaksie dat die gedigte en kortverhale wat hierby verskyn, baie ge- 
digte, kortverhale en prosa- en dramafragmente in ander inheemse tale sal roep, sodat hierdie 
blad één geintegreerde beeld van die korter skryfwerk van jong Suid- Afrikaanse skrywers kan 
bied.

Dit is met vreugde dat ons die uitnodiging aan veral digters en kortverhaalskrywers rig om 
skeppende werk voor te lê vir plasing in hierdie rubriek, met die voorbehoud dat ons nie oor 
die mannekrag beskik om daaroor te korrespondeer nie Bydraes in viervoud moet in dubbel- 
spasiëring getik wees, met die naam en adres van die insender regs bo aan die eerste blad van 
gekramde tekste en op elke losbladvel wat gestuur word.

Stuur alle bydraes aan die Hoofredakteur, Lileralor (629), Buro vir Wetenskaplike Tydskrifte, 
Privaatsak X6001, Potchefstroom 2520

In introducing the section I.itera we are entering the market for creative work in all the lan
guages that l.iterator normally caters for It is the wish of the Editorial Board that the poems 
and short stories printed in this issue will only be the precursor o f many poems, short stories, 
prose and drama fragments in all the indigenous languages, so that the journal will be able to 
present one integrated image o f the short pieces o f writing which young South Africans can

It is with great joy that we extend this invitation to especially poets and short fiction writers to 
submit creative work with a view to publishing them in this section The only reservation is 
that we do not have the manpower to enter into correspondence about the works submitted. 
Four copies o f contributions have to be submitted The submissions have to be typed in 
double spacing, with the name and address o f the author at the top right o f  the first page o f 
stapled text, and on every loose sheet sent in

Send all contributions to the Editor-in-Chief, Literator, (629), Bureau for Scholarly Journals, 
Private Bag X6001, Potchefstroom 2520.

Section  fo r c rea tiv e  w ritin g

offer.

Marguerite Emlin

Dood van fn hond

Hy het 'n plekkie tussen die klippe gekry om 'n gat vir die hond te maak. Sy 
skouers ruk as hy die grond vastrap.

Die gat is nou diep genoeg, seker. Ses voet moei dit wees, dink hy. Hy beur om 
die liggaam, in swart sakke toegeplak, op te tel. Laat val dit in die gat. Dan pak  
hy dit toe onder klippe. Werk die grond in, trap dit vas. Sy skouers ruk as hy 
die grond vastrap.

Hy sien die grond aan sy vingers. Gaan was. W asjou hande, Gert Swart! In die 
kamer skrik hy vir die lyflose hemp en denim oor die stoel se leuning. Aan 
mekaar vas -  soos weesbroers. Soos minnaars. Hy kyk na die bed. Hy hoor 
weer die kind: Nee Oom, ek wil huis toe gaan! Los my!

Wanneer dit donker is, wonder hy waarom hulle nog nie gekom het nie. Die kind 
sou nie stilbly nie. Hy sit nie die ligte aan nie. As hy oor die kat val, gaan krap 
hy kos uit die blik in die yskas. Ek het ook lanklaas geëet, dink hy.

Dan begin die nag.

Hy tel die hemp en denim van die stoel a f  op. Soek die natterige onderbroek in 
die badkamer. Dan gaan sit hy op die bed se rand -  soos op 'n afgrond. Hy druk 
die klere vas teen sy bors: ruik daaraan. Kind, ek is 'n hond ... 'n hond. Hy ruk 
soos hy bewe. Stadig trek hy die klere bo-oor sy klere aan: die onderbroek heel 
bo.

Gert Swart wag, maar niemand kom nie. Wit maanlig buite skryf naderhand sy 
testament in die donker vensterraam: Vir my ma en p a  laat ek die ewige 
herinnering aan 'n droë stok: ju lle moes horn vroeg uitgesny het. {Maar ju lle 
het nie). Hy draai na die muur toe, druk sy lyf hard teen die koelte. Soek met 
een hand agter hom op die lakens: Vir die kind laat ek onbegrip. Hy staan 
naderhand op, druk met sy hande weerskante van die vensterraam en hoes moeg. 
Vir die hond het ek 'n gat gegrawe. Dit sal diep genoeg wees. Naderhand gaan 
lê hy maar weer.

Hy sluit ná lang ure uiteindelik die kluis oop.

Kind, jou  gladde onskuld onder my hcmde ...jo u  vrees ...

Hy voel die koel metaal en weet dat die rewolwer gelaai is. In die eetkamer val 
die lig op die muurhorlosie. Dis halfvyf. Dis Vrydagoggend, besef hy.

Hy gaan sit op die agtertrap. Sit die rewolwer langs hom neer. Wie weet van die 
ding in sy lyf? Wie weet van die swart wat uit sy nek uit klim en voor sy oë kom 
toemaak, soos nag so donker? En die brand wat hom uitasem, onvervuld en 
eensaam ná 'n spasma sy eie sweet laat ruik?

Dan lui die foon onverwags. Onmoontlik onverwags. Hy laat dit lui. Verkeerde 
nommer. Dit moet 'n verkeerde nommer wees! Hy is nie tuis nie. Hy is besig. 
Sy gedagtes raak deurmekaar: Hy spring op -  roep vervaard: "Los my uit!" "Los 
my uit, Oom\"

Dan hardloop hy en ruk die gehoorbuis na sy oor toe: "Ja?" Hy weet nie wat hy sê 
nie. Miskien is dit: "Kom vat my weg. Red my. Help my!" Hy weet nie. Piet 
Goosen dink hy is deur die slaap: "Jammer om dié tyd van die nag te pla, Gert. 
Ons het ’n probleem by die werk. 'n Bakkie is gesteel, en almal van security moet 
maar kom. Ek weet dis Goeie Vrydag, maar jy  sal da'm seker vroeg genoeg t ’rug 
wees vir kerk. Die duiwel sal wragtig ook los rondloop as dit nie vir óns ouens is 
nie."

Stadig loop hy met die rewolwer kamer toe. Hy moet hom eers wegsluit. Hy sit 
die lig aan, sien homself in die lang spieël. Onderbroek oor klere oor klere. Dis 
Goeie Vrydag.

Voordat hy ry, loop hy met die bondel klere uit in die tuin. Hy het dit in 'n swart 
sak toegeplak. W aar die hond begrawe is, krap hy met sy vingers van die 
sagterige grond oop -  diep genoeg. Hy gaan lê met sy nat gesig in die grond. 
Hier is vandag 'n hond begrawe.

'n Ent daarvandaan begin 'n kerkklok lui om almal te roep. Vanoggend vroeg 
gebruik hulle Nagmaal ...

Marietta Bruwer

Hengelmaat

Kom sit. Toe, kom sit eers voor jy  gaan stort dat ek jou  vertel. Ek het vandag 
iets gehoor wat my die lekkerste lekker gegee het in 'n lang tyd. Jy moet dit nou 
hoor. Ek wag al die heel dag dat jy  kom. O gedorie, ek krul sommer so van my 
tone tot my kop van die lekkerte.

Bel my moffie ontwerperspêl my mos vandag. Jy weet mos een van my baie 
moffievriende waarvoor ek so lief is (want wie kan 'n vrou beter verstaan) en wat 
jy  (Man) glad nie kan verdra nie!

Ek hoor dadelik die ou is in 'n state. Moet asseblief nie jou  oë so rol omdat hulle 
volgens jou  altyd in 'n state is nie!

Hy het my nodig gehad. Wou iets van sy hart afkry. M y man het mos nooit 
behoefte om iets van Sy hart af te kry nie. Maar wag maar -  vandag is jy  in vir 'n 
surprise!

Terwyl ons tee drink, borrel dit uit hom uit! Hy het vir die eerste keer in jare 
weer 'n vaste verhouding -  en hulle is mal oor mekaar! Die outjie is 'n student -  
swat Kuns -  moet nie jou  wenkbroue so lig nie. Ek weet Jo is al naby die veertig
-  maar as 'n ou Bok 'n jong blaar mag lus hoekom mag 'n ou Queen nie ook nie?

Kom, kom ek gee jou sommer nog 'n treat: Jo het die outjie -  mens kan maar sê -  
van die wal in die sloot gehelp. Sien, die laaitie het blykbaar altyd die neiging 
gehad maar, nog nooit rêrig jy  weet ... toemaar ek sal jou die gruesome details 
spaar!

Elk geval, die enigste probleem in die liefdesnes is dat die kind se ouers nog van 
niks weet nie en ook niks mag weet nie!

En dis toe net daar waar Jo voor my simpatie swig en uitblaker maar ons ken die 
ouers baie goed!

Sonder moeite kry ek toe die feite stuk-stuk uit hom uit: hulle is respektabel, die 
pa is in die go vir skoolhoof, ouderling, gaan elke Sondag kerk toe, ma sing in die 
koor, jy  weet, die hele ou sedige storie.

En toe kom my lekker: raai! Raai asseblief net van wie praat ons hier!

Jou eie hengse bak ou hengelmaat -  ja! Jy’s reg! Ek praat van Gert. Dieselfde 
Gert saam met wie jy  Saterdag na Saterdag langs die viswaters boer en dan nog 
twee o f meer dae in die week ook. Dit terwyl ek na jou  ‘hier w ees’ smag!

Is waar. Is alles waar. Glo my vry.

Nou bly die miljoendollarvraag vir my agter wie trek die kind aan met sy streep. 
Ek bedoel San! Niks van weird o f kuns o f wat ook al by haar nie -  die ene goeie 
vrou en moeder, sout-van-die-aarde-soort.

En Gert? Sou hy dalk êrens 'n skop weg ... nou hoekom op dees liewe aarde 
word jy  nou so bloedbeetrooi?

